
JEESUSE JAEMIEDASSE 
DÖÖPMESÅVVA.  

Jeesuse, naemhtie gaajhke sjugniehtovvi gosse 
jaemiedasse sïejhme meadtoehkinie dööp-
mesovvih. Datne lih ajve 30 jaepien båeries, jïh 
edtjih jaemedem dåastodh – datne guhte gaajh-
kem iehtsiejih mij jielieminie, gaajhke mij 
sjugniesovveme, datne guhte tjidtjebem, dov 
voelph jïh gaajhkh maanah iehtsiejih.  Saetnies 
Jupmele jïh saetnies almetje; gæjhtoe ihke jååh-
kesjih dam mij sjugniehtovvi – mijjen jïh gaajh-
kesi gaavhtan. Lïerehth mijjem jaemedem jååh-
kesjidh, aaj gosse lea mijjen mah jaemieh, aaj 
gosse mijjieh edtjebe jaemedh.



JEESUSE KROESSEM 
DÅÅSTE

Jeesuse, daejnie kroessine dov åelkieh gaajhki 
åålmegi leevles maajsoem göödtin. Datne 
mijjen sådtoeh, mijjen viesjiesvoeth göödtih. 
Datne mijjen neavroem jïh mijjen asvem gööd-
tih. Dan åvteste mijjem iehtsiejih. Lïerehth 
mijjem mijjen kroessem jååhkesjidh – dïhte 
maajsoe, doh dåeriesmoerh jallh vaejvieh 
mijjen jieledh buektieh. Mijjieh mijjen kroessem 
dov kroessine ektiedibie. Mijjieh dam darjobe 
dan hijvenlaakan goh maehtebe, men gieries-
voetine dam darjobe.



JEESUSE VOESTES 
AEJKIEN GAHTJA

Kroessen maajsoe lij lyövlehke, datne gååmh-
pestih, gaarkehts   jaemiedasse. Datne guhte 
leah dïhte veaksehks Jupmele, datne gahtjih, jïh 
maehtebe tjïelkelaakan vuejnedh datne aaj 
almetje, goh mijjieh. Jis ih lih gahtjeme, mah 
mån mijjieh heartoeh åtneme dov luvnie 
suajam ohtsedh? Raaktan dov viesjiesvoetesne 
mijjieh datnem damtijibie goh mijjen vïelle. Lij 
leevles åasa dutnjien dov gieriesvoetem mijjese 
vuesiehtidh. Jeesuse Kristuse, datne guhte lih 
sådtohth, åabpebe mijjem dov viesjiesvoetine 
ollebe mijjieh gahtjh.



JEESUSE TJIDTJEBEM 
DÅÅSTE 

Dïhte lij dööpmesovveme jaemedh. Sïlleste 
sïllese sov jaememedïrregem guadta, kroesse. 
Geajnoekroessen lïhke altese tjidtjie tjåådtje. 
Dej gaskem akte ihkuve haevtie vaejveste, 
ihkuve haevtie gieriesvoeteste. Dov viesjies-
voetesne datne soelkedassem dåastoeh tjidt-
jeben baahkes hokseste. Sov gieriesvoetesne ij 
dïhte baaktjesistie antanadth. Lïerehth mijjem, 
goh Maarja, Jeesusen vaejvieh jïh mijjen mub-
piealmetji vaejvieh dåastoehtidh – bielelen an-
tanadtedh. 



SIMON KYRENISTIE 
JEESUSEM VIEHKEHTE 
KROESSEM GUEDTEDH

Ålma miehtjielistie bööti –
akte dejstie stöörege, lujjies ålmijste 
mejtie iktesth stillebe dejtie leevles barkojde 
vaeltedh.
Simon, mah dån datne deejrih gïem viehkieh-
tih?
Guarkajih man stoerre lij maam darjoejih?
Mah deejrih datne Lutniestæjjam viehkiehtih 
kroessem guedtedh –
kroesse mij edtji veartenem lutniestidh?
Gæjhtoe leajhtadimmien åvteste maam mijjese 
vuesehth, Jupmele,
mijjieh sïejhme almetjh gohtjesovvebe datnine 
barkedh veartenen åabpemen gaavhtan.

 



JEESUSASSE 
BÏEVESTAHKELIJNIEM 
GEELKIE

Vïrre, bïevestahke, tjalke jïh narrestahkh dov 
ååredæjjam eerjieh, Jeesuse.
Veronika dov vaejvieh jïh dåarohki julmiesvoetem 
vuajna.
Ij dïhte seatedh maam almetjh sijhtieh ussjedidh,
men dov gåajkoe tjihtede dejnie håhkojne dov vae-
jviem læjnoedidh.
Doestebe aarmogsvoetem vuesiehtidh?
Damtijibie datnem gusnie datne mijjem vuertiemi-
nie dan sisnie mij vaajva – dan sisnie mij sov vae-
jvesne ij naan gïjkehtsem jïh faavroesvoetem 
utnieh?
Mijjieh gieriesvoeten tjïelke vuajnoen bïjre birrebe 
mij dov sååjrehke ååredæjjam mubpiej sisnie 
vuajna, guktie mijjieh, seammalaakan goh Veronika 
dov guvviem mijjen vaajmojne vaarjelibie.



JEESUSE MUBPIEN 
AEJKIEN GAHTJA

Dov sæjlome jïh dov vaerhkieh ahkedh stuere-
be sjidtieh.
Datne vihth gahtjh.
Mearan gahtjeminie, datne mijjine aktanadth 
mah gellien aejkien mijjen geajnosne gehtjieh.
Stoerre stradtjojne datne tjuedtjelh juktie dov 
sjïeledimmiem illedh.
Jupmele, gosse mubpien aejkien gahtjh dellie 
dïhte mijjem måjhtajahta mijjieh ibie gåessie 
gih daarpesjh gællan sjïdtedh, saaht man 
leevles håjnoesvoeten maajsoe lea.
Datne sïjhth iktesth mijjem dåarjoehtidh vihth 
gosse jïjtjemem jïh mijjen maajsoem dov gïeti 
sïjse bïejebe.



JERUSALEMEN 
NYJSENÆJJAH 
SOELKEHTE

Geajnoen lïhke nyjsenæjjah tjåadtjoeminie 
tjearoeminie dov vaejviej gaavhtan.
Men dov hoksesne dej åvteste datne doh ovla-
hkoeh måjhtelh mah edtjieh dej jïh dej maanaj 
bijjeli båetedh.
Jaavoe, tjearoeh dan ovsåahtan offeren bijjelen.
Men tjearoeh vielie vestiehkodtjen bijjelen; kon-
sekvensijste abpe bahhasvoeteste veart-
enisnie.
Mijjieh dagkeri gïknjelassi bïjre birrebe mah 
saangerdæjja vaajmoste båetieh,
jïh mah tjïelkelaakan aarmogsvoetem vuesie-
htieh.
Jïh mijjieh vieksiesvoeten bïjre birrebe bahh-
asvoeteste jarkedh.



JEESUSE GÅALMEDEN 
AEJKIEN GAHTJA

Sæjloes datne kroessen væktoen nualan ååjse-
htallh.
Dov minngemes gaarkigujmie datne tjuedtjelh 
juktie dov barkoem illedh.
Gulmh datne kroessen nualan ååjsehtallih, 
gulmh vihth tjuedtjielih.
Jeesuse Kristuse, ih mijjeste krïevh mijjieh ibie 
gåessie edtjh viesjiesvoetem damtedh, men 
mijjieh – datnine ektine – vihth tjuedtjielibie.
Voejkene lea sån vyljehke, men kråahpe haalt-
ja.
Mijjieh aanoehtibie datne sïjhth mijjese gaarkh 
vedtedh mijjen kroessem datnine ektine guedt-
edh.



JEESUSE NOELELGE

Datne Golgatam jakseme.
Dåarohkh vaarjojde datneste noelehtieh gaajh-
ki almetji uvte.
Dov saejrieh vihth vertieh. Soelkedh dejtie!
Noelelgidh, lea mij akt vielie goh jïjtjevyljehke 
neajhkodh.
Akte narrahtimmie jïjtsistie, mijjen sisnjemes 
vuejkienasse,
Man daamtaj ibie mubpiej vyörtegsvoetem 
narrehth. Gosse almetjasse aassjoestimmine 
vuartasjibie jïh ibie buerievoetem mubpien 
luvnie vuejnieh. Soelkedh mijjem!
Akten biejjien aaj mijjeste gaajhkem vaalta – 
kråahpesne, vaajmosne, mijjen voerkesvoet-
esne.
Viehkehth mijjem guarkedh dellie seammapli-
eres datnine sjïdtebe,
ajve gosse veetegernie jåartan sïjse gahtja jïh 
jaama, maahta muerjine båetedh.



JEESUSE KROESSESE 
NOERESÅVVA

Dåarohkh datnem eatnamasse hejkieh.
Dah bovresjieh dov gïeti jïh juelkiej tjirrh 
jïh datnem kroessese nuerieh.
Mænngan kroessem tseegkieh.
Daelie dov baakoeh saatnan sjidtieh:
- Gosse eatnamistie lokngesovvem, 
edtjem gaajhkesidie mov gåajkoe giesedh.
Jeesuse Kristuse, daate lij åasa dov gieries-
voeten åvteste mijjese!
Viehkehth mijjem guarkedh man vijries dov 
gieriesvoete lea. 

 



JEESUSE KROESSESNE 
JAAMA

Dov minngemes baakoejgujmie datne mijjem 
baajh dov vaajmoen aejliesvoeten sïjse vuejnedh.
-Aehtjie, soelkedh dejtie, juktie eah daejrieh 
maam darjoeh.
-Manne dutnjien jeahtam: daanbien edtjh 
mannem paradijsen sïjse dåeriedidh.
- Nyjsene, daate dov baernie. Daate dov tjidtjie.
- Mov Jupmele, mov Jupmele, mannasinie 
mannem laahpeme?
- Manne gajhkelem.
- Gaajhke illesovveme.
- Aehtjie, dov gïeti sïjse manne mov voejkenem 
tjeavedem.
Gosse vaajveminie maehtebe daejredh jemh-
kelden jemhkielommesen sïjse, våålese don gïen-
gelommes haevtien sïjse, dellie datne guhte kro-
essese noeresovvih, åvtene vaadtseme.



JEESUSE KROESSESTE 
VAALTASÅVVA JÏH 
TJIDTJEBEN ASKAN 
BÏEJESÅVVA

Jeesusen vaejvieh illesovveme. Dïhte jaames.
Dïhte kroesseste vaaltasåvva jïh tjidtjiebasse 
vadtasåvva.
Maarja dam sov gïeti sisnie steerie.
Tjidtjeben luvnie ajve gieriesvoete jïh vaejvie 
aajmene.
Ij dïhte guarkoeh, men dagke annje gegkeste 
Jupmele lea gaerhteles, altese rïjhke lea ihku-
ven aajkan.
Mijjieh ahkedh jaemedem dåastobe.
Daejrebe aaj mijjieh edtjebe jaemedh.
Aehtjie mijjen, årroeh tjoevkesem daennie jem-
hkielisnie.

 

 

 



JEESUSE JUVLELGE

Gaajhke illesovveme.
Jeesusen kråahpem njåatsoestahta jïh kroept-
ese beaja.
Stoerre gierkie kroepten oksen uvte jårra.
Datne kroeptese bïejesovveme, men jaemede ij 
maehtieh datnem steeredh.
Laavkoemisnie mijjieh datnine juvlelgamme 
dov jaemeden sïjse,
ihke mijjieh edtjebe jielije dov sisnie sjïdtedh.
Dan åvteste ibie edtjh sorkedh ov goh mijjen ij 
lij naan håhkoe.
Jeesuse Kristuse, vaajt dov jaemede tjuara dan 
tjarke mijjen vaajmoej sïjse tjihtedidh guktie 
maehtebe mijjen båeries jieliedistie jaemedh jïh 
orresistie orre jieliedasse reakasovvedh dov 
tjuedtjielimmesne. 


